
GOUVÈNÈ HOCHUL SIYEN LWA TRANSPARANS LLC A  
  

Lejislasyon S.995B/A.3484 kreye yon baz done sou pwopriyete LLC pou 
itilizasyon gouvènman an ak fòs lòd yo  

  
Gouvènè a te garanti yon konpwomi pou reprime konduit ilegal pandan l ap 

pwoteje vi prive  
  
  
Gouvènè Hochul jodi a te siyen Lwa Transparans LLC (LLC Transparency Act), ki pral 
kreye yon baz done pwopriyetè favorab nan Kòporasyon ki gen Responsablite Limite 
(Limited Liability Corporations, LLC) ki aksesib ak ajans gouvènman yo ak fòs lòd yo. 
Gouvènè a te jwenn yon akò konpwomi ak Lejislati a ki pral pèmèt manm fòs lòd yo ak 
otorite regilatwa yo dekouvwi move konduit, pandan y ap adrese enkyetid sou vi prive ki 
lejitim yo.  
  
"Pandan twò lontan, move aktè yo te pwoteje pa egzijans divilgasyon ki soup nan 
posesyon LLC", Gouvènè Hochul te deklare. "Vòl salè, blanchiman lajan, move 
tretman lokatè ak lòt aktivite ilegal yo te maske pa estrikti pwopriyetè opak yon LLC. 
Nouvo Lwa Transparans LLC a pral bay fòs lòd yo ak regilatè Eta yo zouti yo bezwen 
pou rann move aktè yo responsab."  
  
Lejislasyon S.995B/A.3484 kreye yon baz done pwopriyetè favorab LLC ke fòs lòd 
Federal, Eta ak lokal yo nan tout Eta New York kapab jwenn aksè ak li. Lejislasyon sa a 
bay antite sa yo zouti pou yo atake aktivite kriminèl ki, jiska prezan, te fèt dèyè yon rido 
kache. Moun ki etabli, oswa ki deja posede LLC yo epi ki ranpli kondisyon yo pou 
divilgasyon, yo pral oblije idantifye non pwopriyetè benefisyè a (yo) nan dosye a.  
  
Senatè Eta Brad Hoylman-Sigal te deklare, "Mwen byen kontan ke Gouvènè Hochul 
ap siyen Lwa Transparans LLC nou an pou bay ajans fòs lòd yo ak ajans gouvènman 
yo enfòmasyon sou pwopriyete benefisyè pou kòporasyon ki gen responsablite limite, 
sa ki jis kounye a pa te aksesib. Nan mezi pou ka fè represyon sou tronpri taks, move 
pwopriyetè, ak anplwayè ki angaje nan vòl salè nan New York, enfòmasyon sa yo 
enpòtan anpil pou regilatè ak pwokirè yo. Mwen rekonesan avè Lidè Majorite Stewart-
Cousins, Pwokirè Jeneral James, Pwokirè Distrik Bragg, gwoup gadyen gouvènman yo, 
travayè òganize yo ak kòlèg Asanble mwen an Emily Gallagher paske yo te ede nou 
travèse liy finnal la."  



  
Manm Asanble, Emily Gallagher, te deklare, "Avèk siyati jodi a, New York ap dirije 
nasyon an kounye a nan lit kont ogmantasyon konpayi sekrè ki abize lokatè ak travayè 
yo epi ki twonpe biznis ak gouvènman an. Mwen te wè de prè fristrasyon ak mal ke LLC 
anonim yo te fè nan distri mwen an. Jodi a make premye etap pou mete fen nan 
enpinite sa a. Mwen remèsye Gouvènè Hochul, Senatè Hoylman-Sigal ak kòlèg 
Asanble mwen yo paske yo te fè nou pase liy final la epi mwen te pwomèt pou m 
kontinye batay pou transparans."  

